
REPUBLIKA E SHQIPERISE
KUVENDI

Komisioni pér Ekonominé dhe Financat

Tirang, mé 30.4.2021

Dokument prlamentar

Komision pérgjegjés
RAPORT

PER AKTIN NORMATIV NR.18, DATE 14.4.2021, TE KESHILLIT TE
MINISTRAVE, “PER DISA NDRYSHIME NE LIGJIN NR.137/2020, “PER
BUXHETIN E VITIT 20217, TE NDRYSHUAR

I. Hyrje.

Komisioni pér Ekonominé dhe Financat, né cilésiné e Komisionit pérgjegjés, né mbledhjen e
datés 30 prill 2021, shqyrtoi aktin normativ nr.18, daté 14.4.2021, té Késhillit t& Ministrave,
“Pér disa ndryshime né ligjin nr.137/2020, “Pér buxhetin e vitit 20217, t& ndryshuar. Akti
normativ u shqyrtua sipas rregullave té parashikuara né nenet 32-38 té Rregullores sé Kuvendit.

Komisioni caktoi relator, pér kété akt normativ, z. Anastas Angjeli.
Né mbledhjen e Komisionit ishin té ftuar, nga Ministria e Financave dhe Ekonomisé:

- Znj. Adela Xhemali, Zévendésministre;
- Znj. Mimoza Dhémbi, Drejtore e Drejtorisé sé Pérgjithshme té Buxhetit;
- Z. Saimir Mugmataj, Drejtor i Drejtorisé Rregullatore dhe Pérputhshmériseé.

Il. Baza ligjore.

Akti normativ nr.18, daté 14.4.2021 “Pér disa ndryshime né ligjin nr.137/2020, “Pér buxhetin
e vitit 20217, t€ ndryshuar, &shté paraqitur pér miratim nga Késhilli i Ministrave dhe shqyrtohet
nga Kuvendi mbéshtetur né bazén kushtetuese e ligjore, si mé poshté:

- nenet 101 dhe 160 té Kushtetutés;

- nenin 46 té ligjit nr.9936, daté 26.6.2008 “Pér menaxhimin e sistemit buxhetor né
Republikén e Shqipéris€”, t&€ ndryshuar;

- rregullat e pércaktuara né kreun Il té pjesés sé dyté té Rregullores sé Kuvendit.

1. Qéllimi dhe pérmbajtja e aktit normativ.
I11.1. Zhvillimet ekonomike gjaté periudhés janar-mars 2021.

Rezultatet e 3-mujorit té paré evidentojné rritjen e té ardhurave té pérgjithshme té buxhetit dhe
rritjen e ndjeshme té investimeve publike né krahasim me planin. Treguesit kryesoré fiskalé
jané realizuar si mé poshté:

Té ardhurat e pérgjithshme té buxhetit u tejkaluan me rreth 1.6 miliardé leké ose 1.5 piké
pérgindje né krahasim me planin. Né krahasim me té njejtén periudhé té vitit t& méparshém,
kéto té ardhura rezultojné rreth 4.4 miliardé leké ose 4.3 piké pérgindje mé té larta.

Peshén kryesore né tejkalimin e té ardhurave e kané té ardhurat nga fondet speciale (sigurimet
shogérore, sigurimet shéndetésore dhe té ardhurat nga kompensimi né vleré i pronaréve), té
cilat u tejkaluan me rreth 1.9 miliardé leké ose 8 piké pérgindje né krahasim me planin. Brenda
kétyre té ardhurave, me tejkalim té ndjeshém jané té ardhurat nga kontributet e sigurimeve
shoqérore.

Té ardhurat nga tatimet dhe doganat u realizuan né masén 99.9 pér gind né krahasim me planin.
Keéto té ardhura u tejkaluan né té gjitha zérat, pérveg té ardhurave nga TVSH. Né té ardhurat nga
TVSH ndikuan negativisht situata e pandemisé Covid-19, e cila solli uljen e vlerés sé importit
té tyre pér disa kategori artikujsh, si dhe rénia e sasisé sé importuar té energjisé elektrike.

Té ardhurat nga pushteti vendor rezultojné me tejkalim té planit pér 0.3 miliardé leké ose 6.1
piké pérgindje.

Shpenzimet e pérgjithshme té buxhetit u realizuan né masén 96 pér gind. Kéto shpenzime u
karakterizuan nga rritja e ndjeshme e investimeve publike, té cilat rezultojné me tejkalim té
planit me rreth 4.3 miliardé leké ose 62.4 piké pérgindje. Mosrealizimi i planit té shpenzimeve
té pérgjithshme té buxhetit ka ardhur térésisht pér shkak t& mosrealizimit té shpenzimeve
korrente.

Deficiti buxhetor rezultoi me njé ulje prej 6.3 miliardé lekésh né krahasim me planin, si rezultat
i tejkalimit té té ardhurave dhe mosrealizimit té shpenzimeve.

111.2. Ndryshimet e méparshme né ligjin pér buxhetin e vitit 2021.

Akti normativ nr.18, daté 14.4.2021 parashikon ndryshimin pér heré té treté té buxhetit té vitit
2021.

Ndryshimet e méparshme né buxhetin e vitit 2021 jané paraqitur nga Késhilli i Ministrave me:

- Aktin normativ nr.4, daté 5.2.2021, i cili ruajti té pandryshuar deficitin buxhetor dhe
borxhin publik, duke rritur pérkatésisht né té njejtén vleré (3.42 miliardé leké) té
ardhurat dhe shpenzimet e pérgjithshme té buxhetit. Qéllimi i kétij akti normativ ishte



financimi i nevojave shtesé té procesit zgjedhor. Ky akt normativ nuk ndryshoi treguesit
kryesoré makroekonomiké, té parashikuar né fillim té vitit 2021, si deficitin buxhetor
dhe borxhin publik.

- Aktin normativ nr.8, daté 22.3.2021, i cili mundésoi njé rialokim prej 1 miliardé lekésh
brenda zérave té fondit rezervé té Késhillit té Ministrave. Q&llimi i kétij akti normativ
ishte sigurimi i fondit té nevojshém pér blerjen e vaksinés kundér Covid-19. Akti
normativ nuk ndryshoi treguesit kryesoré makorekonomiké e fiskalé, té parashikuar né
ligjin pér buxhetin e vitit 2021: deficitin buxhetor, borxhin publik, té ardhurat dhe
shpenzimet e pérgjithshme té buxhetit.

I11.3. Parashikimet e aktit normativ nr.18, daté 14.4.2021.

Akti normativ nr.18, daté 14.4.2021 ka qgéllim sigurimin e fondit t& nevojshém pér blerjen e
vaksinave gjaté vitit 2021 dhe pér kryerjen e shpenzimeve té tjera eventuale té nevojshme
kundér pandemisé Covid-19.

Pér té realizuar kété géllim, akti normativ parashikon ndryshimet e méposhtme né buxhetin e
vitit 2021:

- Shtohen me 2 miliardé leké shpenzimet né fondin rezervé té Késhillit t& Ministrave;

- Shtohen me 2 miliardé leké té ardhurat tatimore, pér té pérballuar shtesén e
shpenzimeve buxhetore. Kjo shtesé parashikohet né zérat si mé poshté:

Shtesa e té ardhurave pér vitin 2021
(né milioné leké)

Shtesa e
buxhetit
Nr. | Té ardhurat 2021

1 | Kontributet (fondet speciale) 800

2 | Tatimi mbi fitimin 600

3 | Akciza 400

4 | Tatimi mbi te ardhurat personale 200
Totali 2000

Shtesa e té ardhurave tatimore bazohet né analizén e kryer nga Ministria e Financave dhe
Ekonomisé pér ecuriné e tyre gjaté periudhés janar-mars, si dhe pritshmérité pér realizimin e
tyre deri né fund té vitit aktual.



Akti normativ nuk ndryshon treguesit kryesoré makorekonomikeé e fiskalé, té parashikuar né
ligjin pér buxhetin e vitit 2021: deficitin buxhetor dhe borxhin publik. Deficiti buxhetor mbetet
6.5 pér gind e PBB, ndérsa borxhi publik 78.6 pér gind e PBB. Kéta tregues jané parashikuar
kundrejt rritjes ekonomike prej 5.5 pér qind.

I11.4. Nevoja pér aktin normativ.

Akti normativ nr.18, daté 14.4.2021 mbéshtetet né prioritetet e pércaktuara né Strategjiné
Kombétare té Vaksinimit né vendin toné pér té arritur imunizimin e té gjithé popullsisé kundér
pandemisé Covid-19. Kjo Strategji ka objektiv vaksinimin e 2.2 milioné personave, pér té cilét
nevojiten 4.4 milioné doza vaksinash.

Ministria e Shéndetésisé dhe Mbrojtjes Sociale evidentoi se deri né periudhén e hartimit té aktit
normativ, jané nénshkruar kontrata pér sigurimin e 2.2 milioné dozave té vaksinave. Pér té
realizuar objektivin strategjik, nevojiten edhe 2.2 milioné doza té tjera vaksinash. Pér kété
arsye, kjo ministri, né datén 12 prill 2021, paraqiti kérkesén pér shtesén e buxhetit té vitit 2021
me 2 miliardé leké.

Kérkesa e Ministrisé sé Shéndetésisé dhe Mbrojtjes Sociale u mbéshtet nga Késhilli i
Ministrave, i cili bazuar né nenin 101 té Kushtetutés, e miratoi até me akt normativ dhe ia
paragiti Kuvendit pér shgyrtim.

I11.5. Paragqitja e ndryshimit buxhetor me akt normativ.

Ndryshimi i buxhetit pérmes aktit normativ éshté njé praktiké e ndjekur prej vitesh, kur
plotésohen kérkesat e nenit 101 té Kushtetutés, si dhe té vendimeve nr.24, daté 10.12.2006 dhe
nr.23, daté 16.4.2014 té Gjykatés Kushtetuese.

NEé rastin konkret, ndryshimi buxhetor éshté i nevojshém dhe emergjent, pér té vijuar procesin
e vaksinimit té popullsisé né vendin toné, duke ndihmuar né parandalimin e pérhapjes sé
pandemisé Covid-109.

Ndryshimi buxhetor plotéson edhe kriterin kushtetues té pérkohshmérisé, pasi akti normativ
vepron me fuginé e ligjit pér njé periudhé maksimale prej 45 ditésh. Pas kétij afati, akti
normativ duhet té miratohet nga Kuvendi, gé té marré fuginé e ligjit.

111.6. Bazueshméria e ndryshimit buxhetor né ligjin organik té buxhetit.

Ndryshimi buxhetor pérmes aktit normativ éshté né pérputhje me ligjin nr.9936, daté 26.6.2008
“Pér menaxhimin e sistemit buxhetor né Republikén e Shqipérisé, té ndryshuar. Sipas kétij
ligji, fondi rezervé Kkrijohet pér té financuar shpenzime jo té pérhershme dhe té paparashikuara

né fazén e pérgatitjes sé buxhetit. Fondi rezervé pérdoret vetém pér rastet e financimit té
shpenzimeve, té cilat nuk njihen dhe jané té pamundura té parashikohen gjaté procesit té
pérgatitjes sé buxhetit. Miratimi i pérdorimit té tij béhet me vendim té Késhillit té Ministrave.

Gjithashtu, ligji nr.9936, daté 26.6.2008 parashikon se, né rast se kérkesa pér fonde shtesé nuk
mund té plotésohet pérmes rishpérndarjes s¢ fondeve buxhetore, Ministri i Financave mund t’i
propozojé Keéshillit té Ministrave plotésimin e saj, népérmjet pérdorimit té fondit rezervé té
buxhetit té shtetit.

Pérgatitja e vaksinés kundér Covid-19, né boté, &shté zhvilluar me ritme shumé té shpejta, ndaj
edhe parashikimi i fondeve buxhetore pér vaksinimin ka paragitur véshtirési.

Pas kérkesés sé paraqgitur nga Ministria e Shéndetésisé dhe Mbrojtjes Sociale pér shtesén e
fondeve buxhetore pér procesin e vaksinimit té popullsisé, duke u mbéshtetur né ligjin nr.9936,
daté 26.6.2008, Késhilli i Ministrave parashikoi mundésiné e financimit té fondeve shtesé pér
blerjen e vaksinés pérmes fondit rezervé té buxhetit té shtetit.

IV. Efektet financiare.

Akti normativ nuk prek parametrat kryesoré makroekonomiké e fiskalé, si¢ jané deficiti
buxhetor dhe borxhi publik. Kéta tregues mbeten né nivelet e parashikuara né fillim té vitit.

V. Diskutimi né Komision.

Znj. Mimoza Dhémbi, Drejtore e Drejtorisé sé Pérgjithshme té Buxhetit, paragiti ndryshimet
buxhetore té parashikuara né aktin normativ. Ajo theksoi se viti 2021 éshté njé vit i vecanté,
pér shkak té dy faktoréve kryesoré: zgjedhjeve té pérgjithshme, pér té cilat u miratuan
shpenzime shtesé, mbi ato té planifikuara né fillim té vitit, si dhe pandemia shéndetésore, e cila
paraget véshtirési né planifikim. Pér kéto arsye, ndryshimet buxhetore, megjithése jané té
shpeshta (3 ndryshime brenda 4 muajve té paré té vitit), jané té domosdoshme. Me financimin
e parashikuar né aktin normativ pérmbyllet financimi total i shpenzimeve té vaksinimit pér té
gjithé gytetarét e vendit.

Z. Anastas Angjeli, né cilésiné e relatorit, theksoi se akti normativ pér buxhetin shqyrtohet né
Komision né vijim té akteve normative lidhur me dy marréveshje pér sigurimin e vaksinés
“Sputnik V”” kundér Covid-19. T€ gjitha kéto akte jané déshmi e pérpjekjeve té Qeverisé pér té
siguruar financimin e ploté té vaksinimit té popullsisé. Sigurimi i vaksinave éshté njé aksion i
madh humanitar dhe shéndetésor pér qytetarét.

Ndryshimet buxhetore pér financimin e vaksinave, edhe pse nuk jané té zakonshme, pér shkak
té shpeshtésisé sé tyre, jané té domosdoshme. Né té gjithé botén vendet e zhvilluara europiane
ende nuk kané siguruar vaksinat pér té gjithé popullsiné e tyre, ndérsa Shqipéria éshté ndér



vendet me rezultate shumé té mira né kété proces, duke synuar pérfundimin e vaksinimit té té
gjithé popullsisé deri né fillim té vitit 2022.

ME tej, relatori paraqiti disa informacione, té pérgatitura nga Ministria e Shéndetésisé dhe
Mbrojtjes Sociale, lidhur me procesin e vaksinimit, se deri tani né vendin toné:

- jané kontraktuar 2 189 590 doza vaksinash;

- kané mbérritur 711 740 doza vaksinash;

- kané gené donacion 61 170 doza vaksinash;

- jané vaksinuar me dozén e paré 399 mijé qytetaré;
- jané vaksinuar me dozén e dyté 34 400 qytetaré.

Ndryshimet buxhetore jané né pérputhje me kushtetutén dhe legjislacionin né fugi, si dhe me
prioritetet strategjike té vendit. Kéto ndryshime jané t& domosdoshme dhe duhet té miratohen
nga Kuvendi.

Né fund té fjalés sé tij, relatori paraqiti disa rekomandime pér strukturat ekzekutive, si mé
poshté:

e Sé pari, rritja e eficencés né mbledhjen e té ardhurave mbetet njé detyré e pérhershme e
administratave tatimore e doganore, pér té arritur rezultate pozitive né treguesit fiskalé
dhe pér té rritur géndrueshmériné e buxhetit. Reforma e fiskalizimit, si dhe lufta kundér
efazionit fiskal dhe informalitetit duhet té vijojné me pérparési edhe né té ardhmen.

e Sé dyti, pérmirésimi i menaxhimit té shpenzimeve buxhetore dhe realizimi i objektivave
té parashikuara né investimet publike duhet té jené né fokus té té gjitha institucioneve
buxhetore, pér té kontribuar né géndrueshmériné fiskale dhe rritjen ekonomike té vendit.
Prioritet né fushén e investimeve publike mbetet rindértimi i vendit pas térmetit té datés
26 néntor 2019.

V1. Pérfundim.

Mbéshtetur né kéto argumente, Komisioni e miratoi aktin normativ nr.18, daté 14.4.2021, té
Késhillit té Ministrave, me shumicé votash.

KRYETARI

Anastas ANGJELI



	REPUBLIKA E SHQIPËRISË
	Komisioni për Ekonominë dhe Financat

